
Cynhadledd a'r Morganiaid






Iselaidd furiau Salem

Godent, ac urddent â gem;

A gem y ddau ddegymydd,

Fu aur a ffurf y wir ffydd;

Gemau'r gair, disglair, dwys,

Yw parwydydd Paradwys;

Er gogan, a phob anair,

Dysgent, pregethent y gair,

Nes cwnnu'r llesg gwan o'r llaid,—

Taro'r annuw trwy'r enaid

Lle blin a hyll o'u blaen oedd,

Ail Eden o'u hol ydoedd;

O flaen rhain, diflannu'r oedd

Heresiau mwya'r oesoedd;

Tost iawn chwedl i genedl gam

Fu'r holiad yn Verulam

Ugeiniau o'r Morganiaid,

Ddynion blwng, oedd yno'n blaid

Llwyddai Ion y dynion da,

Er c'wilydd Agricola;

Ar air Ion, i lawr yr aeth

Muriau gweinion Morganiaeth.












Dynion oedd dan adenydd—ystlumaidd

Gwestl amhur goelgrefydd;

Ymagorai'r magwrydd,

Gwelen' deg oleuni dydd.












Morganiaid er mawr gynnwrf,

Hwynt yn eu llid droent yn llwfr;

Yna'r dorf anwar a dig,

At y gwyr godent gerrig,—

A mynnent bwyo 'mennydd

Y rhai ffol fu'n gwyro'r ffydd!

